SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

YB PUAN MARINA BINTI IBRAHIM (SKUDAI)
SOALAN 15  (A35)

Sejauh mana Akta 645 (Dewan Rakyat) dan Enakmen Yayasan Warisan Negeri 1988
(DUN Johor) berkaitan bangunan warisan, objek warisan (ketara), arkeologi bawah
air, warisan (tidak ketara) di perkasakan di negeri Johor?

JAWAPAN YB TUAN RAVEN KUMAR A/L KRISHNASAMY

Akta 645 atau dipanggil sebagai Akta Warisan Kebangsaan 2005 dan Enakmen
Yayasan Warisan Negeri 1988 merupakan dokumen yang memperuntukkan
perundangan berkaitan dengan perlindungan warisan. Akta Warisan Kebangsaan
2005 telah memperuntukan sejumlah undang-undang berkaitan dengan warisan
budaya ketara yang meliputi tapak kawasan, monumen dan bangunan serta objek
warisan ketara, warisan budaya tidak ketara dan juga arkeologi bawah air. Peruntukan
undang-undangnya adalah sebagaimana berikut:

a) Tapak Kawasan, Monumen & Bangunan
Bahagian VIl (7): Tapak Warisan. Bahagian ini mengandungi 5 bab iaitu:

o Babl: Penetapan tapak warisan yang terdiri daripada seksyen 24 hingga
seksyen 32.

o Bab 2: Perintah Perlindungan Interim yang terdiri daripada seksyen 33 hingga
seksyen 35.

o Bab 3: Urusan yang melibatkan tapak warisan yang terdiri daripada seksyen
36 hingga seksyen 37.

o Bab 4: Pemuliharaan dan pemeliharaan tapak warisan yang terdiri daripada
seksyen 38 hingga seksyen 44.

o Bab 5: Kawasan pemuliharaan dan pelan pengurusan pemuliharaan yang
terdiri daripada seksyen 45 hingga seksyen 46.

Bahagian XlI (12): Pelesenan sepertimana Bab 2 (Lesen untuk menggali) yang terdiri
daripada seksyen 86 hingga seksyen 90.

Bahagian XV (15): Kesalahan berkenaan dengan tapak warisan yang mengandungi 1
seksyen.

b) Objek Warisan Ketara
Bahagian VIl (8): Objek Warisan. Bahagian ini mengandungi 3 bab iaitu:

o Bab 1: Perjumpaan objek yang terdiri daripada seksyen 47 hingga seksyen
49.

o Bab 2: Permohonan bagi pendaftaran yang terdiri daripada seksyen 50
hingga seksyen 52.

UNIT DEWAN,
PEJABAT JURUTULIS DEWAN NEGERI JOHOR
15 MEI 2024 (ina)



SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

o Bab 3: Pengurusan objek warisan yang terdiri daripada seksyen 53 hingga
seksyen 60.

Bahagian XV (15): Kesalahan berkenaan dengan objek warisan yang terdiri daripada
1 seksyen.

c) Arkeologi Bawah Air
Bahagian IX (9): Warisan Kebudayaan di Bawah Air yang terdiri daripada
seksyen 61 hingga seksyen 66.

d) Warisan Tidak Ketara
Pemuliharaan warisan kebudayaan tidak ketara sepertimana di dalam seksyen
60.

Dalam konteks negeri Johor, terdapat sejumlah 16 warisan kebudayaan ketara yang
meliputi tapak dan bangunan yang telah diwartakan di peringkat Akta Warisan
Kebangsaan 2005 bagi tujuan perlindungan, pemeliharaan dan pemuliharaan.
Penetapan tapak warisan ini dibuat menerusi seksyen 24 yang membawa status
sebagai tapak warisan. Tapak tersebut adalah sebagaimana berikut:

Bil | Nama No Warta Tahun Warta
1 | Bangunan Istana Bukit Zaharah, Johor | P.U.(B) 24 23.1.2015
Bahru
2 | Bangunan Istana Marbal, Johor Bahru P.U.(B) 24 23.1.2015
3 | Bangunan Istana Besar, Johor Bahru P.U.(B) 456 3.11.1983
4 | Bangunan Dato’ Jaafar, Johor Bahru P.U.(B) 499 28.12.2015
5 | Bangunan Dato’ Abdullah Jaafar, Johor | P.U.(A) 24 23.1.2015
Bahru
6 | Bangunan Sultan Ibrahim, Johor Bahru P.U.(B) 24 23.1.2015
7 | Bangunan Stesen Keretapi Johor Bahru P.U.(B) 499 28.12.2015
8 | Bangunan Mahkamah Johor Bahru P.U.(B) 499 28.12.2015
9 | Galeri Mawar, Johor Bahru P.U.(B) 24 23.1.2015
10 | Pejabat Penasihat Undang-Undang | P.U.(B) 24 23.1.2015
Kerajaan, Johor Bahru
11 | Masjid Sultan Abu Bakar, Johor Bahru P.U.(A) 456 3.11.1983
12 | Kota Johor Lama, Kota Tinggi P.U.(A) 173 18.6.1981
13 | Sekolah Tinggi Segamat P.U.(B) 299 21.9.2012
14 | Sekolah Tinggi Batu Pahat P.U.(B) 299 21.9.2012
15 | Sekolah Tinggi Muar P.U.(B) 299 21.9.2012
16 | Bangunan Pejabat Kerajaan Muar P.U.(B) 299 21.9.2012

Bagi Objek Warisan Tidak Ketara, terdapat sejumlah butiran yang mempunyai kaitan
dengan budaya negeri Johor yang telah mendapat pengiktirafan sebagai warisan

kebangsaan menerusi seksyen 67 iaitu pengisytiharan warisan kebangsaan.
Butirannya adalah sebagaimana berikut:

Bil | Butiran Klasifikasi Tahun
1 | Tarian Zapin Seni Persembahan (Kesenian) 2009
2 | Laksa Johor Makanan (Mi) 2009
3 | Otak-Otak Makanan (Makanan Pembuka | 2009
Selera)
4 | Telur Pindang Makanan (Pembuka Selera) 2009
5 | Lempeng Makanan (Kuih) 2009
6 | Dodol Makanan (Kuih) 2009
7 | Tapai Makanan (Kuih) 2009
8 | Songket Busana, Tekstil 2012
9 | Songkok Busana, Seni Hias Diri 2012
10 | Ghazal Seni Persembahan (Kesenian) 2012
11 | Baju  Kurung Teluk | Busana, Tekstil 2015
Belanga
12 | Lagu Tarian Zapin Seni Persembahan 2018
13 | Kuda Kempang Seni Persembahan 2018

Berikutnya, bagi Objek Warisan Ketara yang mempunyai kaitan dengan negeri Johor
dalam senarai butiran yang telah diiktiraf sebagai warisan kebangsaan adalah seperti

berikut:

Bil | Butiran Pemegang Amanah | Tahun

1 | Syiling emas pemerintahan Sultan Muzaffar | Jabatan Muzium | 2009
Syah (1564-1570), Johor Malaysia

2 | Syiling emas pemerintahan Sultan Alau’uddin | Jabatan Muzium | 2009
Riayat Syah | (1527/28-1564), Johor Malaysia

3 | Duit Syiling Emas Zaman Pemerintahan | Bank Negara | 2015
Sultan Abdul Jalil Rahmat Shah (1718-1722), | Malaysia
Johor (WS 4676)

4 | Duit Syiling Emas Kupang (Bulat) Zaman | Bank Negara | 2015
Pemerintahan Sultan Abdul Jalil Riayat Syah | Malaysia
Il (1571-1597), Johor (WS 765)

5 | Duit Syiling Emas Kupang (Segi Lapan) | Bank Negara | 2015
Zaman Pemerintahan Sultan Abdul Jalil | Malaysia
Riayat Shah Il (1571-1597), Johor (WS 766)

6 |Duit Syiing Emas Kupang Zaman | Bank Negara | 2015
Pemerintahan Sultan Alauddin Riayat Syah Il | Malaysia
(1597-1615), Johor (WS 20)

7 | Duit Syiling Perak Suku Penjuru Zaman | Bank Negara | 2015
Pemerintahan Sultan Abdul Jalil Syah 1l | Malaysia
(1623-1677), Johor (WS 3724)

8 | Duit Syiling Emas Mas Zaman Pemerintahan | Bank Negara | 2015
Sultan Mahmud Syah Il (1685-1699), Johor | Malaysia
(WS 9433)

9 | Duit Syiling Perak Satu Penjuru Zaman | Bank Negara | 2015
Pemerintahan Sultan Sulaiman Badrul Alam | Malaysia
Syah (1722-1760), Johor (WS 8994)

10 | Duit Syiling Perak Suku Penjuru Zaman | Bank Negara | 2015
Pemerintahan Sultan Sulaiman Badrul Alam | Malaysia
Shah (1722-1760), Johor (WS 8995)

11 | Duit Syiling Emas Mas Zaman Pemerintahan | Bank Negara | 2015
Sultan Abdul Jalil Syah Ill (1623-1677), Johor | Malaysia
(WS 13)

Dari sudut pemuliharaan dan pemeliharaan tapak warisan, Akta Warisan Kebangsaan
2005 telah memperuntukkan seksyen yang berkaitan dengan jagaan tapak warisan
(seksyen 38), pemeriksaan tapak warisan (seksyen 39), permohonan bagi kebenaran
merancang bagi tapak warisan (seksyen 40), perintah pemeliharaan monumen
(seksyen 41), kewajipan untuk menjaga tapak warisan dalam keadaan baik (seksyen
42), pembiayaan kerja pemuliharaan (seksyen 43), kawasan pemuliharaan (seksyen
45), pelan pengurusan pemuliharaan (seksyen 46).

Bagi konteks objek warisan pula, perlindungannya dapat dilihat menerusi perkara
berkaitan perjumpaan objek (seksyen 47), pengisytiharan sebagai objek warisan oleh
Pesuruhjaya (seksyen 49), pemuliharaan objek warisan (seksyen 59).

Bagi warisan kebudayaan tidak ketara, seksyen 60 telah memperuntukkan perkara
berkaitan dengan pemuliharaan warisan kebudayaan tidak ketara.

Manakala bagi warisan kebudayaan di bawah air, perkara ini dilindungi menerusi
peruntukkan seksyen penjumpaan warisan kebudayaan di bawah air (seksyen 61),
milikan, jagaan atau kawalan warisan kebudayaan di bawah air boleh alih (seksyen
62), pengisytiharan warisan kebudayaan di bawah air (seksyen 63), zon yang
dilindungi (seksyen 64).

Dari sudut kawalan ke atas perkara yang berkaitan dengan butiran warisan pula, Akta
Warisan Kebangsaan telah memperuntukkan seksyen notis niat untuk menjual tapak
warisan (seksyen 36), pertukaran pemunya tapak warisan (seksyen 37), permohonan
bagi pendaftaran objek warisan (seksyen 50), kelulusan atau penolakan permohonan
bagi pendaftaran (seksyen 51), perakuan pendaftaran (seksyen 52), penjualan atau
pelupusan objek warisan (seksyen 56), notis niat untuk menjual atau

memindahmilikan objek warisan (seksyen 57), pertukaran pemunya objek warisan
(seksyen 58), kerja salvaj dan penggalian hendaklah dilesenkan (seksyen 65),
pemunyaan warisan kebudayaan di bawah air yang dijumpai semasa pengukuran,
salvaj atau penggalian (seksyen 66), lesen untuk mengeksport (seksyen 83),
penggalian objek warisan (seksyen 86), permohonan bagi lesen untuk menggali
(seksyen 87), kelulusan atau penolakan lesen untuk menggali (seksyen 88), terma
dan syarat lesen (seksyen 89), pelanjutan dan pembatalan lesen (seksyen 90),
peniaga berdaftar butiran warisan (seksyen 91) dan laporan penjualan atau pembelian
butiran warisan (seksyen 93).

Selanjutnya, dari aspek hukuman juga, Akta Warisan Kebangsaan 2005 turut
memperincikan tentang kesalahan yang boleh dikenakan hukuman denda dan
penjara seperti seksyen kesalahan berkenaan dengan tapak warisan (seksyen 112),
kesalahan berkenaan dengan objek warisan (seksyen 113) dan kesalahan berkenaan
dengan warisan kebangsaan (seksyen 114).

Bagi kesalahan seksyen 112, pesalah boleh dipenjarakan selama tempoh tidak
melebihi lima tahun atau didenda tidak melebihi lima puluh ribu ringgit atau kedua-
duanya. Bagi kesalahan seksyen 113, pesalah boleh dipenjarakan selama tempoh
tidak melebihi lima tahun atau didenda tidak melebihi lima puluh ribu ringgi atau
kedua-duanya. Manakala bagi kesalahan seksyen 114, pesalah boleh dipenjarakan
selama tempoh tidak melebihi lima tahun atau didenda tidak melebihi lima puluh ribu
ringgit atau kedua-duanya.

Di peringkat negeri Johor pula, Enakmen Yayasan Warisan Negeri 1988 merupakan
dokumen yang dijadikan sebagai panduan dalam konteks perlindungan, pemeliharaan
dan pemuliharaan warisan negeri. Seksyen yang berkaitan dengan konteks
perlindungan, pemeliharaan dan pemuliharaan warisan adalah seperti seksyen 3
(monumen lama dan tapak tanah bersejarah) seksyen 7 (fungsi-fungsi yayasan) dan
seksyen 8 (kuasa yayasan).

Setakat ini, dalam konteks seksyen 3 sepertimana dalam enakmen ini iaitu Seksyen
3(1): “Pihak Berkuasa Negeri boleh dengan perintah mengisytiharkan sesuatu
monumen sebagai monumen lama dan sesuatu tapak tanah sebagai tapak tanah
bersejarah dan boleh menentukan kawasan-kawasan monumen atau tapak tanah itu”.

Maka terdapat sejumlah tapak dan bangunan bersejarah yang telah diwartakan di
peringkat negeri menerusi peruntukkan yang terdapat dalam enakmen ini bagi tujuan
perlindungan, pemeliharaan dan pemuliharaan. Tapak dan bangunan yang telah
diwartakan adalah sebagaimana berikut:

Selain itu, sebagaimana peruntukkan fungsi yang terdapat dalam seksyen 7 iaitu:

a) Untuk memelihara monumen-monumen dan ekshibit-ekshibit yang
berbentuk sejarah, tradisi, kaji purba, seni lukis, seni bina atau kesenian

b) Untuk melindungi dan membekalkan kemudahan-kemudahan berhubung
dengan monumen-monumen dan ekshibit-ekshibit

c) Untuk mengambil tindakan-tindakan yang perlu bagi memelihara semua
rekod-rekod, dokumen-dokumen dan data-data berhubung dengan
monumen-monumen ekshibit-ekshibit

Maka program berbentuk penyelidikan, pendidikan, pendokumentasian dan
persembahan telah dijalankan menerusi pelbagai medium seperti bengkel, seminar,
pameran dan kerjasama dengan agensi lain telah dijalankan dan direncanakan agar
matlamat memelihara warisan kebudayaan negeri Johor yang meliputi warisan ketara
dan warisan tidak ketara dapat dicapai.

Setakat ini terdapat sejumlah 73 bangunan dan tapak warisan yang telah dimasukkan
di dalam senarai inventori yang terdiri daripada 12 buah tapak di daerah Johor Bahru,
4 buah tapak di daerah Kluang, 18 buah tapak di daerah Kota Tinggi, 4 buah tapak di
daerah Mersing, 13 buah tapak di daerah Muar, 1 buah tapak di daerah Pontian, 11
buah tapak di daerah Batu Pahat, 9 buah tapak di daerah Segamat, dan 1 buah tapak
di daerah Tangkak. Tapak dan bangunan yang telah disenaraikan ini akan dijalankan
kajian survei dan dokumentasi bagi mengumpulkan maklumat berhubung tapak.

Bagi memperkasakan Enakmen Yayasan Warisan Negeri 1988, beberapa sesi
bengkel telah dijalankan bagi mengenalpasti peruntukan sedia ada berhubung
perlindungan, pemeliharaan dan pemuliharaan warisan ketara dan tidak ketara,
mencadangkan perkara bersesuaian untuk pemerkasaan warisan negeri dari aspek
kaedah dan peraturan serta menyelaras perkara berkaitan peruntukan undang-
undang warisan agar selaras dengan Akta Warisan Kebangsaan 2005.

YB PUAN FAUZIAH BINTI MISRI (PENAWAR)
SOALAN 16  (A90)

Adakah kerajaan bercadang untuk menukar syarat kelayakan penerima bantuan JKM
daripada Kadar Pendapatan Isi Rumah kepada Kadar Pendapatan Keluarga yang
tinggal di dalam satu rumah?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Jabatan Kebajikan Masyarakat Negeri Johor sentiasa
berusaha menyantuni rakyat yang memerlukan dengan melihat kepada taraf ekonomi
individu dan keluarga serta keperluan mendesak mereka. Kajian turut dilaksanakan
bagi memastikan syarat kelayakan serta pemberian kadar bantuan bulanan yang
diberikan memenuhi keperluan Masyarakat.

Dimaklumkan berikut adalah bantuan kewangan bulanan yang diberikan oleh jabatan
jiaitu Bantuan Am, Bantuan Kanak-kanak, Bantuan Warga Emas (BWE), Elaun
Pekerja Orang Kurang Upaya (EPOKU), Elaun Tidak Berupaya Bekerja (BTB),
Bantuan Penjagaan OKU Terlantar / Pesakit Kronik Terlantar (BPT) dan Bantuan
Latihan Perantis (BLP). Kelulusan bantuan yang diberikan perlu menepati syarat
kelayakan iaitu pemohonan bantuan mestilah warganegara dan bermastautin di
Malaysia dengan pendapatan isi rumah tidak melebihi Pendapatan Garis Kemiskinan
(PGK) Makanan semasa atau PGK Purata Miskin Per Kapita.

Seiring dengan kenaikan kos sara hidup rakyat, JKM telah melaksanakan satu kajian
semula berkaitan jumlah kadar bantuan bulanan mengikut skim untuk diselaraskan
dengan situasi semasa. Bermula pada 1 Januari 2021 kadar bantuan kewangan
bulanan JKM juga telah dinaikkan memandangkan kos sara hidup kini telah
meningkat. Kenaikan kadar bantuan yang telah dinaikan adalah bagi Bantuan Warga
Emas daripada RM350 sebulan kepada RM500 sebulan, Bantuan Elaun Pekerja OKU
daripada RM400 kepada RM450 sebulan, Bantuan OKU Tidak Berupaya Bekerja
daripada RM250 kepada RM300 sebulan, Bantuan Penjagaan OKU Terlantar/Pesakit
Kronik Terlantar daripada RM350 kepada RM500 sebulan dan Bantuan Kanak-Kanak
daripada maksimum RM450 kepada maksimum RM21000 sebulan.

Kerajaan Negeri Johor melalui Jabatan Kebajikan Masyarakat Negeri Johor telah
melaksanakan syarat kelayakan penerima bantuan JKM berdasarkan Kadar
Pendapatan Garis Kemiskinan (PGK) Makanan Tahun 2022 iaitu RM1198 dan
Pendapatan Per Kapita RM322 seorang ahli isi rumah. Syarat penetapan pendapatan
ini adalah merujuk kepada Surat Pekeliling Ketua Pengarah Kebajikan Bil. 9 Tahun
2023. Berikut merupakan perubahan Kadar Pendapatan Garis Kemiskinan (PGK)
Makanan mengikut tahun:

TAHUN ISI RUMAH PER KAPITA
2016 980 244
2019 1169 310
2022 1198 322

SISIPAN
BIL | JENIS BANTUAN KADAR LAMA (RM) | KADAR BAHARU (RM)
1. | Bantuan Kanak- RM100-RM450 Minimum RM150 sehingga
kanak maksimum RM21000
sebulan:-
RM200 seorang bagi anak
berumur 6 tahun & ke
bawah
RM150 seorang bagi anak
berumur 7 tahun -18 tahun
2. | Bantuan Warga RM350 sebulan RM 500 sebulan seorang
Emas (BWE) seorang

3. | Elaun Pekerja RM400 sebulan RM 450 sebulan seorang
Orang Kurang seorang
Upaya (EPOKU)

4. | Elaun Tidak RM250 sebulan RM 300 sebulan seorang
Berupaya Bekerja | seorang
(BTB)

5. | Bantuan RM350 sebulan RM 500 sebulan seorang
Penjagaan OKU seorang
Terlantar / Pesakit
Kronik Terlantar
(BPT)

6. | Bantuan Am Minimum sebanyak | Minimum sebanyak RM100
RM100 sebulan sebulan seorang dan
seorang dan maksimum sebanyak RM350
maksimum sekeluarga
sebanyak RM350
sekeluarga

7. | Bantuan Latihan RM200 sebulan RM200 sebulan seorang

Perantis (BLP) seorang

UNIT DEWAN,
PEJABAT JURUTULIS DEWAN NEGERI JOHOR
15 MEI 2024 (ina)




SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

YB TUAN HAJI AZIZUL BIN BACHOK (TIRAM)
SOALAN 17  (A164)

Apakah status terkini sungai-sungai yang tercemar di Johor terutamanya lembangan
(delta) yang berada di kawasan Perindustrian Pasir Gudang? Apakah perancangan
Kerajaan Negeri untuk memastikan sungai-sungai ini dapat dipulihkan yang
membolehkan tiada lagi isu pencemaran yang berulang berlaku?

JAWAPAN YB TUAN LING TIAN SOON

Berdasarkan pemantauan Jabatan Alam Sekitar melalui stesen pengawasan kualiti
air sungai sedia ada, daripada 126 sungai dipantau di negeri Johor yang melibatkan
23 lembangan sungai, bilangan sungai yang dikategorikan sebagai tercemar adalah
sebanyak 14 batang sungai pada tahun 2022. Bagi kawasan Pasir Gudang, daripada
6 sungai yang dipantau, 3 sungai adalah dalam kategori tercemar.

Antara perancangan dan usaha yang dijalankan untuk memulihkan sungai-sungai
yang tercemar di Negeri Johor adalah seperti berikut:-

I. Mempertingkatkan penguatkuasaan ke atas punca-punca yang melepaskan
bahan pencemar ke dalam sungai;

il. Rasionalisasi kaedah dan penempatan stesen pengawasan kualiti air sungai;

iii. Melaksanakan kajian Rancangan Kawasan Khas (RKK) terhadap Lembangan
Sungai yang tercemar;

iv. Melaksanakan sepenuhnya cadangan dan perancangan bagi RKK sediada
(RKK Sg Skudai & RKK Sg Tebrau);

V. Mewujudkan Jawatankuasa Pemantauan Tindakan RKK (Dipengerusikan YB
EXCO Perumahan dan Kerajaan Tempatan); dan

Vi. Inisiatif Johor Bersih.

Sekian, Terima Kasih

YB DATO’ ZULKURNAIN BIN HAJI KAMISAN (SRl MEDAN)
SOALAN 18  (A125)

Di daerah Batu Pahat, paip air yang ada adalah sepanjang 3500 km, manakala 1200
km Igi adalah paip jenis lama, apakah perancangan kerajaan negeri untuk menangani
perkara ini bagi mengelakkan berlakunya kekerapan paip air pecah?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Ranhill SAJ telah menguruskan jajaran paip
sepanjang 24,000km bagi membekalkan air bersih untuk pengguna di seluruh Negeri
Johor dan berdasarkan rekod sehingga akhir bulan Ogos 2023, sepanjang 1500km
paip Asbestos Cement (AC) yang lama telah diganti dengan paip yang baru diseluruh
daerah dalam negeri Johor sejak tahun 2010.

Pihak Ranhill SAJ komited dalam memastikan bekalan air yang dibekalkan kepada
pengguna di seluruh negeri Johor adalah stabil dan berkualiti tidak terkecuali di daerah
Batu Pahat. Berikut adalah data penggantian paip lama yang sedang dilaksanakan
iaitu :

i. REHAB 2020 - 57.68 km
ii. REHAB 2021 - Tiada
ii. REHAB 2022 - 36.517 km

YB PUAN NOR RASHIDAH BINTI RAMLI (PARIT RAJA)
SOALAN 19  (A151)

Mohon dinyatakan senarai naik taraf perpaipan bagi tahun 2024 di kawasan DUN Parit
Raja.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Parit Raja, berikut merupakan senarai kerja
naiktaraf perpaipan bagi tahun 2024 bagi kawasan DUN Parit Raja:

i.  Parit Raja / Jalan Air Hitam sepanjang 12.968km
ii.  Parit Raja Darat sepanjang 7.413km
iii. Kg Panchor Gading sepanjang 16.608km

Sekian, terima kasih.

YB DATUK HAJI MOHD. FUAD BIN TUKIRIN (BUKIT NANING)
SOALAN 20  (A54)

Masih ramai majikan memilih untuk menggajikan Pekerja Asing (Mahir dan Separuh
Mabhir) berbanding warga tempatan khususnya di sektor perkilangan. Mohon kerajaan
mengetatkan syarat agar majikan lebih peka dan memberi keutamaan kepada warga
tempatan khususnya lepasan IPT dan TVET.

JAWAPAN YB TUAN LEE TING HAN

Dasar penggajian pekerja asing negara buat masa sekarang adalah bersifat
‘sementara’ (temporary labour import policy) bagi memenuhi keperluan kepada
permintaan dalam sektor tenaga kerja berkemahiran rendah dan intensif buruh.

Ciri-ciri utama dasar penggajian pekerja asing bersifat sementara yang diamalkan
negara adalah seperti:

i.  Mengadakan sistem kuota dan levi yang terperinci untuk kemasukan pekerja
asing;

ii. Menetapkan negara sumber (15 negara sumber) dan sektor (pembinaan,
pembuatan, perkhidmatan, perladangan, pertanian, perlombongan & kuari dan
pekerjaan domestik/pembantu rumah asing) yang dibenarkan;

iii. Penggajian bersifat ‘sementara’ selama 10 tahun + 3 tahun untuk sektor formal
dan 2 tahun kontrak permulaan untuk sektor tidak formal,

iv.  Menetapkan umur kemasukan ialah 18 tahun hingga 45 tahun;

v. Mewajibkan majikan mengiklankan kekosongan jawatan dalam portal
pekerjaan nasional, MYFutureJobs selama 30 hari untuk memberi peluang
kepada pencari kerja tempatan terlebih dahulu sebelum dibenarkan menggaji
pekerja asing;

vi.  Mengenakan liabiliti yang ketat ke atas majikan bagi memastikan pematuhan
kepada undang-undang dan standard perburuhan sebelum dibenarkan
menggaji pekerja asing.

Dasar penggajian jangka-pendek ini adalah sejajar dengan objektif utama untuk
memenuhi keperluan segera tenaga kerja dalam negara dan bukanlah merupakan
penyelesaian jangka panjang kepada keperluan mendesak tenaga kerja di sektor-
sektor berintensifkan buruh.

Kerajaan Negeri Johor sedang berusaha untuk mengurangkan kebergantungan
majikan tempatan terhadap pengambilan pekerja asing. Program Latihan Kemahiran
Johor (PRO-MAHIR) yang merupakan salah satu inisiatif dari Kerajaan Negeri Johor,
yang dilaksanakan oleh Unit Strategik Modal Insan Johor (SMI), telah memainkan
peranan penting dalam meningkatkan pengambilan pekerja tempatan oleh majikan

tempatan. Dengan konsep “train and place”, program ini membolehkan peserta
mendapatkan peluang pekerjaan dengan segera selepas menamatkan kursus.

PRO-MAHIR tidak mengira agama, bangsa, atau jantina, dan ia dirangka khusus
untuk Bangsa Johor. Akses kepada kursus kemahiran berkualiti adalah penting bagi
meningkatkan daya saing Bangsa Johor di pasaran buruh serta untuk merangsang
penyertaan mereka dalam ekonomi tempatan. Dengan demikian, program ini tidak
hanya memberi manfaat kepada individu-individu yang mengambil bahagian, tetapi
juga menyumbang kepada pembangunan ekonomi dan kesejahteraan keseluruhan
negeri Johor.

YB PUAN NOR RASHIDAH BINTI RAMLI (PARIT RAJA)
SOALAN 21  (A149)

Fenomena cuaca yang terlalu panas memberi kesan kepada aktiviti sektor pertanian
seperti tanaman sayur-sayuran dan tanaman buah- buahan. Apakah bantuan yang
boleh diberikan kepada petani yang terjejas.

JAWAPAN YB DATO’ ZAHARI BIN SARIP

Kementerian Sumber Asli, Alam Sekitar dan Perubahan lklim melalui agensinya,
Jabatan Meteorologi Malaysia (MET Malaysia) bertanggungjawab dalam memantau
cuaca panas di Malaysia. Gelombang haba adalah fenomena keadaan cuaca yang
mengalami satu tempoh suhu tinggi yang melebihi suhu maksimum purata harian. Di
Malaysia, takrifan gelombang haba adalah apabila suhu maksimum harian melebihi
37°C untuk tempoh tiga (3) hari berturut-turut.

Cuaca panas memberi impak positif kepada penanaman sayur-sayuran dan buah-
buahan kerana keadaan itu menyebabkan hasil pengeluaran lebih banyak dan
berkualiti tinggi selagi mana tanaman memperoleh air yang mencukupi. Suhu ideal
untuk bercucuk tanam adalah sekitar 35°C.

Sekiranya cuaca terlampau panas sehingga suhu mencecah 40°C, tidak dinafikan
bahawa keadaan itu akan memberi kesan kepada aktiviti pertanian seperti:

i. Kekurangan air sebagai sumber pengairan utama akan menganggu aktiviti
penanaman. Fenomena cuaca panas berpanjangan akan menyebabkan
bekalan air sedutan yang berlaku di muka-muka sauk ataupun ke intake
berkurangan menyebabkan kualiti pertumbuhan tanaman terjejas dan
pengeluaran hasil pertanian akan berkurangan.

ii.  Apabila berlaku kekurangan bekalan dan terdapatnya permintaan, kemugkinan
berlakunya kenaikan harga produk pertanian di pasaran.

iii. Selain itu, fenomena cuaca panas turut membawa kepada masalah serangan
perosak tanaman yang menyebabkan tanaman berkualiti rendah.

Yang Berhormat DUN Sungai Balang, Jabatan Pertanian sentiasa cakna dengan
laporan-laporan kaji cuaca serta sentiasa membuat pemantauan di daerah-daerah
bagi memastikan aktiviti pertanian berjalan lancar. Bermula pada bulan Februari
sehingga Mei 2024, belum ada sebarang aduan/laporan diterima oleh pihak jabatan
terhadap isu pengurangan hasil pertanian disebabkan cuaca panas melampau.
Merujuk kepada tinjauan laporan cuaca yang dikeluarkan oleh MET Malaysia pula,
kebanyakan kawasan di Johor merekodkan bacaan pada suhu normal dan masih
belum mencapai status amaran meteorologi.

Namun yang demikian, sebagai langkah siapsiaga bagi mengatasi impak perubahan
iklim, beberapa langkah jangka pendek yang telah diambil oleh Jabatan seperti
berikut:

i) Menasihati petani agar mempertingkatkan amalan pertanian dan pengurusan
tanaman yang baik dan strategik seperti penggunaan sungkupan, pengairan
titis dan konservasi penggunaan air termasuk penyelenggaraan berkala bagi
sistem saliran air.

i) Mengesyorkan pembinaan telaga-telaga air bumi sebagai sumber air alternatif
terutama bagi tanaman berskala besar.
iii) Mengadakan perbincangan bersama agensi pengurusan sawah seperti

Jabatan Pengairan dan Saliran berkaitan penyelenggaran sistem pengairan
dan penjadualan semula bekalan air pengairan di kawasan luar jelapang padi.

iv) Menggalakan petani dalam mengadatasi teknologi pertanian pintar iaitu
pengunaan teknologi digital seperti Internet of Things (loT) dan
seumpamanya bagi mengoptimumkan penggunaan input air, baja, racun, dan
peralatan bagi mengelakkan pembaziran dan menjimatkan masa.

Kementerian Pertanian dan Keterjaminan Makanan (KPKM) telah mengeluarkan
Standard of Procedure (SOP) berkaitan bencana kepada semua agensi dibawahnya
sebagai persediaan menghadapi sebarang kemungkinan bencana kepada Sektor
Agromakanan. Bantuan ihsan ini adalah bagi membantu memulihkan projek dan
bukan bertujuan membayar ganti rugi kerosakan akibat bencana. Insentif
bantuan bencana Agromakanan terbahagi kepada dua (2) sumber peruntukan utama
iaitu :

a. Insentif melalui Kementerian Pertanian dan Keterjaminan Makanan (MAFS)

b. Insentif melalui Projek Pembangunan Pertanian Kerajaan Negeri Johor.

Dua (2) jenis insentif bantuan bencana iaitu :
1. Tabung Bencana Tanaman Padi (TBTP):
a. Bantuan kepada petani/pengusaha di dalam kawasan jelapang padi atau luar
jelapang.

b. Bantuan berbentuk kewangan dan bukan kewangan (input pertanian) tertakluk
kepada kelulusan JK Induk TBTP

2. Peruntukan Pembangunan Semula Projek Agromakanan (PPSPA):

a. Bantuan kepada golongan Petani, Penternak, Nelayan, Pertubuhan Peladang,
Pemasar Agromakanan, Pengusaha Akuakultur, Pengusaha IMAT, Pengusaha
Agropelancongan dan Persatuan / Koperasi berasaskan pertanian yang
berdaftar dengan Jabatan dan Agensi yang berkaitan.

b. Bantuan Bukan Kewangan (Input pertanian / peralatan / mesin) mengikut nilai
kadar yang ditetapkan atau bantuan lain yang bersesuaian dan diluluskan oleh
JK Induk PPSPA

Kadar bantuan bencana TBTP dan PPSPA:

1) Bantuan Penanaman semula padi : Peringkat tanaman padi 1-70 hari (HLT)
- Had kadar bantuan RM 876/Ha

2) Bantuan Kerugian hasil padi : Peringkat tanaman padi 71-120 hari (HLT) -
Had kadar bantuan RM 1800/ha

3) Bantuan kepada pengusahatanaman sayur-sayuran, tanaman kontan dan
komoditi bernilai tinggi :Had bantuan maksimum 2 hektar dengan nilaian
maksimum RM30,000

4) Bantuan kepada pengusaha tanaman industri dan buah- buahan :Had
bantuan maksimum 4 hektar dengan nilaian maksimum RM15,000

5) Bantuan kepada pengusaha fertigasi : Had bantuan maksimum 6,000
polibeg dengan nilaian maksimum RM15,000

6) Bantuan kepada pengusahatanaman makanan ternakan (Napier/Jagung):
Had bantuan maksimum 2 hektar dengan nilaian maksimum RM6,000

7) Bantuan kepada Pengusaha Industri Asas Tani:

Had bantuan tidak melebihi had 50% daripada penilaian kerugian oleh Jawatankuasa
Teknikal

8) Bantuan kepada Pengusaha Cendawan: Had bantuan maksimum 5,000
bongkah dengan nilaian maksimum RM5,000

9) Bantuan kepada Pengusaha Kelulut Lebah :Had bantuan maksimum 10
koloni dengan nilaian maksimum RM5,000

10) Bantuan Akibat Kerugian/ Kerosakan Mekanisasi dan Automasi Ladang /
Peralatan Pertanian dan Infrastruktur Pertanian :Had bantuan tidak
melebihi had 50% daripada penilaian kerugian oleh Jawatankuasa Teknikal

YB TUAN HAJI SELAMAT BIN TAKIM (SUNGAI BALANG)
SOALAN 22  (A193)

Kita sedang menghadapi keadaan cuaca panas dengan peningkatan suhu 35 hingga
38 darjah celcius sejak Februari lalu. Justeru apakah usaha Jawatankuasa Sekuriti
Makanan Negeri Johor ambil bagi memastikan bekalan makanan mencukupi ekoran
hasil pertanian yang terjejas dengan faktor cuaca ini.

JAWAPAN YB DATO’ ZAHARI BIN SARIP

Kementerian Sumber Asli, Alam Sekitar dan Perubahan Iklim melalui agensinya,
Jabatan Meteorologi Malaysia (MET Malaysia) bertanggungjawab dalam memantau
cuaca panas di Malaysia. Gelombang haba adalah fenomena keadaan cuaca yang
mengalami satu tempoh suhu tinggi yang melebihi suhu maksimum purata harian. Di
Malaysia, takrifan gelombang haba adalah apabila suhu maksimum harian melebihi
37°C untuk tempoh tiga (3) hari berturut-turut.

Cuaca panas memberi impak positif kepada penanaman sayur-sayuran dan buah-
buahan kerana keadaan itu menyebabkan hasil pengeluaran lebih banyak dan
berkualiti tinggi selagi mana tanaman memperoleh air yang mencukupi. Suhu ideal
untuk bercucuk tanam adalah sekitar 35°C.

Sekiranya cuaca terlampau panas sehingga suhu mencecah 40°C, tidak dinafikan
bahawa keadaan itu akan memberi kesan kepada aktiviti pertanian seperti:

i. Kekurangan air sebagai sumber pengairan utama akan mengganggu aktiviti
penanaman. Fenomena cuaca panas berpanjangan akan menyebabkan
bekalan air sedutan yang berlaku di muka-muka sauk ataupun ke intake
berkurangan menyebabkan kualiti pertumbuhan tanaman terjejas dan
pengeluaran hasil pertanian akan berkurangan.

ii. Apabila berlaku kekurangan bekalan dan terdapatnya permintaan, kemungkinan
berlakunya kenaikan harga produk pertanian di pasaran.

iii. Selain itu, fenomena cuaca panas turut membawa kepada masalah serangan
perosak tanaman yang menyebabkan tanaman berkualiti rendah.

Yang Berhormat DUN Sungai Balang, Jabatan Pertanian sentiasa cakna dengan
laporan-laporan kaji cuaca serta sentiasa membuat pemantauan di daerah-daerah
bagi memastikan aktiviti pertanian berjalan lancar. Bermula pada bulan Februari
sehingga Mei 2024, belum ada sebarang aduan/laporan diterima oleh pihak jabatan
terhadap isu pengurangan hasil pertanian disebabkan cuaca panas melampau.
Merujuk kepada tinjauan laporan cuaca yang dikeluarkan oleh MET Malaysia pula,
kebanyakan kawasan di Johor merekodkan bacaan pada suhu normal dan masih
belum mencapai status amaran meteorologi.

Namun yang demikian, sebagai langkah siapsiaga bagi mengatasi impak perubahan
iklim, beberapa langkah jangka pendek yang telah diambil oleh Jabatan seperti
berikut:

i) Menasihati petani agar mempertingkatkan amalan pertanian dan pengurusan
tanaman yang baik dan strategik seperti penggunaan sungkupan, pengairan titis
dan konservasi penggunaan air termasuk penyelenggaraan berkala bagi sistem
saliran air.

i) Mengesyorkan pembinaan telaga-telaga air bumi sebagai sumber air alternatif
terutama bagi tanaman berskala besar.

iii) Mengadakan perbincangan bersama agensi pengurusan sawah seperti Jabatan
Pengairan dan Saliran berkaitan penyelenggaraan sistem pengairan dan
penjadualan semula bekalan air pengairan di kawasan luar jelapang padi.

Iv) Menggalakan petani dalam mengadaptasi teknologi pertanian pintar iaitu
pengunaan teknologi digital seperti Internet of Things (IoT) dan seumpamanya
bagi mengoptimumkan penggunaan input air, baja, racun, dan peralatan bagi
mengelakkan pembaziran dan menjimatkan masa.

Kementerian Pertanian dan Keterjaminan Makanan (KPKM) telah mengeluarkan
Standard of Procedure (SOP) berkaitan bencana kepada semua agensi dibawahnya
sebagai persediaan menghadapi sebarang kemungkinan bencana kepada Sektor
Agromakanan. Bantuan ihsan ini adalah bagi membantu memulihkan projek dan
bukan bertujuan membayar ganti rugi kerosakan akibat bencana. Insentif
bantuan bencana Agromakanan terbahagi kepada dua (2) sumber peruntukan utama
iaitu :

a. Insentif melalui Kementerian Pertanian dan Keterjaminan Makanan (MAFS)

b. Insentif melalui Projek Pembangunan Pertanian Kerajaan Negeri Johor.

Dua (2) jenis insentif bantuan bencana iaitu :

1. Tabung Bencana Tanaman Padi (TBTP):
a. Bantuan kepada petani/pengusaha di dalam kawasan jelapang padi atau luar
jelapang.

b. Bantuan berbentuk kewangan dan bukan kewangan (input pertanian) tertakluk
kepada kelulusan JK Induk TBTP

2. Peruntukan Pembangunan Semula Projek Agromakanan (PPSPA):

a. Bantuan kepada golongan Petani, Penternak, Nelayan, Pertubuhan Peladang,
Pemasar Agromakanan, Pengusaha Akuakultur, Pengusaha IMAT, Pengusaha
Agropelancongan dan Persatuan / Koperasi berasaskan pertanian yang
berdaftar dengan Jabatan dan Agensi yang berkaitan.

b. Bantuan Bukan Kewangan (Input pertanian / peralatan / mesin) mengikut nilai
kadar yang ditetapkan atau bantuan lain yang bersesuaian dan diluluskan oleh
JK Induk PPSPA

Kadar bantuan bencana TBTP dan PPSPA:

1) Bantuan Penanaman semula padi : Peringkat tanaman padi 1-70 hari (HLT)
- Had kadar bantuan RM 876/Ha

2) Bantuan Kerugian hasil padi : Peringkat tanaman padi 71-120 hari (HLT) -
Had kadar bantuan RM 1800/ha

3) Bantuan kepada pengusahatanaman sayur-sayuran, tanaman kontan dan
komoditi bernilai tinggi :Had bantuan maksimum 2 hektar dengan nilaian
maksimum RM30,000

4) Bantuan kepada pengusaha tanaman industri dan buah- buahan :Had
bantuan maksimum 4 hektar dengan nilaian maksimum RM15,000

5) Bantuan kepada pengusaha fertigasi : Had bantuan maksimum 6,000
polibeg dengan nilaian maksimum RM15,000

6) Bantuan kepada pengusahatanaman makanan ternakan (Napier/Jagung):
Had bantuan maksimum 2 hektar dengan nilaian maksimum RM6,000

7) Bantuan kepada Pengusaha Industri Asas Tani:
Had bantuan tidak melebihi had 50% daripada penilaian kerugian oleh
Jawatankuasa Teknikal

8) Bantuan kepada Pengusaha Cendawan: Had bantuan maksimum 5,000
bongkah dengan nilaian maksimum RM5,000

9) Bantuan kepada Pengusaha Kelulut Lebah :Had bantuan maksimum 10
koloni dengan nilaian maksimum RM5,000

10) Bantuan Akibat Kerugian/ Kerosakan Mekanisasi dan Automasi Ladang /
Peralatan Pertanian dan Infrastruktur Pertanian :Had bantuan tidak
melebihi had 50% daripada penilaian kerugian oleh Jawatankuasa Teknikal

YB DATUK HAJI MOHD. FUAD BIN TUKIRIN (BUKIT NANING)
SOALAN 23  (A59)

Ramai pihak menggunakan nama Masjid, Surau, Madrasah dan Pusat Tahfiz untuk
memungut dana. Apakah kerajaan memantau perkara ini agar tiada unsur penipuan,
penyelewengan dan mengeksplotasi pelajar tahfiz? Disyorkan dilakukan audit untuk
semua dana infak yang diwujudkan bagi mengelakkan salahguna dana.

JAWAPAN YB TUAN HAJI MOHD FARED BIN HAJI MOHD KHALID

Permohonan kebenaran pungutan khairat daripada masyarakat Islam untuk tujuan
kebajikan am seperti masjid, surau, sekolah agama, sumbangan derma dan
sebagainya dimajukan masyarakat awam ke Pejabat Kadi Daerah. Permohonan
tersebut telah diminta oleh pihak Majlis Agama Islam Negeri Johor untuk ditetapkan
sasaran pungutan dan juga disertakan penyata kewangan bagi tujuan semakan dan
auditan semasa permohonan dimajukan. Semua permohonan yang diterima ini akan
diproses berdasarkan Seksyen 106 berkaitan Pungutan Khairat dari Enakmen
Pentadbiran Agama Islam (Negeri Johor) 2003 dimana dalam seksyen tersebut
menetapkan bahawa :

(1) Majlis boleh memungut atau dengan kebenaran yang dikeluarkan oleh Maijlis,
membenarkan mana-mana orang atau kumpulan orang yang difikirkan patut
oleh Majlis, memungut wang atau sumbangan bagi apa-apa maksud khairat
bagi menyokong dan memajukan agama Islam.

(2) Tiada seorang pun boleh membuat atau mengambil bahagian dalam apa apa
pungutan wang bagi apa-apa maksud seperti yang disebut dalam
subseksyen(1) kecuali dengan kebenaran nyata daripada Majlis atau menurut
kuasa surat kebenaran dibawah subseksyen(1).

(3) Mana-mana orang yang melanggar subseksyen (4) adalah melakukan
kesalahan dan apabila disabitkan boleh dedenda tidak melebihi tiga ribu ringgit
atau dipenjarakan selama tempoh tidak melebih dua tahun atau kedua-duanya.

Semua permohonan akan dibawa ke mesyuarat Majlis Agama Islam Negeri Johor
untuk kelulusan. Kebiasaan tempoh kebenaran diberi antara satu hingga dua tahun,
Dalam tempoh tersebut MAINJ melalui Jabatan Agama Islam Johor boleh meminta
jumlah pungutan derma yang diperolehi oleh penganjur tersebut terutama apabila
mereka ingin membuat sambungan kepada kebenaran tersebut sekiranya belum
melepasi sasaran kutipan yang dipersetujui semasa permohonan awal.

Untuk makluman Yang Berhormat, pada tahun 2023 dan sehingga Mac 2024
sebanyak 2,136 tabung telah disita oleh Bahagian Penguatkuasaan, Jabatan Agama
Islam Negeri Johor dengan jumlah rampasan sebanyak RM65,506. Melihat kepada
kadar penyalahgunaan dan penyelewangan kutipan tabung yang semakin meningkat
lebih-lebih lagi yang melibatkan pengeksplotasian pelajar tahfiz, Jabatan Agama Islam

Negeri Johor dalam pertimbangan dalam menguatkuasakan audit dan pemantauan
secara berkala dijalankan kepada pemohon yang telah menerima kebenaran
pungutan khairat. Mana-mana individu yang menyalahgunakan kebenaran pungutan
khairat, permohonan mereka akan dibatalkan secara serta merta dan akan didakwa.

YB TUAN CHIONG SEN SERN (BUKIT BATU)
SOALAN 24  (A206)

Apakah langkah-langkah yang diambil oleh kerajaan negeri Johor untuk
memperkasakan sistem pendidikan vokasional bagi menyediakan kemahiran kepada
generasi muda untuk menyokong keperluan industri tempatan?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) sentiasa berusaha secara berterusan
untuk memperkasakan sistem pendidikan vokasional bagi menyediakan kemahiran
kepada generasi muda untuk menyokong keperluan industri tempatan. Ini adalah
sebagai langkah sokongan terhadap agenda TVET nasional sekaligus menjadikan ia
sebagai pilihan utama di peringkat global.

Untuk makluman Ahli Yang Berhormat, mulai tahun 2023 JPN Johor melalui
kerjasama rakan strategik Yayasan Johor Corporation dan QSR Brands (M) Holdings
Bhd. telah menjalankan program Sistem Latihan Dual Nasional (SLDN) yang
melibatkan 2 buah sekolah sebagai perintis di Johor Bahru iaitu SMK Tun Syed Nasir
Ismail dan SMK Majidee Baru 2. Johor merupakan negeri pertama di Malaysia yang
menjalankan SLDN di sekolah menengah harian. Program ini dilaksanakan bertujuan
untuk mengurangkan keciciran dalam kalangan murid dan meningkatkan taraf
sosioekonomi murid B40. Program ini melibatkan seramai 23 orang perantis dan
masih berjalan sehingga tahun ini. Perantis yang dipilih merupakan murid tingkatan
4 dan perlu menjalani program sehingga tingkatan 5. Dalam program ini, perantis
akan menjalankan pembelajaran secara dual ; praktikal di industri (KFC) dan
pembelajaran di sekolah mengikut aturan masa yang ditetapkan.

Untuk makluman ahli yang berhormat, dalam memenuhi keperluan industri, program
ini telah diperluaskan ke beberapa buah sekolah dalam daerah Johor iaitu :

SMK Taman Daya 2, Pasir Gudang
SMK Damansara Aliff, Pasir Gudang
SMK Munshi Sulaiman, Batu Pahat
SMK Sg Abong, Muar

coow

Selain daripada bidang perkhidmatan makanan segera bersama QSR Brands (M)
Holdings Bhd, Unit TVET JPN Johor juga telah mengadakan sesi perbincangan
perancangan Perluasan SLDN (Sistem Latihan Dual Nasional) dalam bidangan
Hospitaliti di mana sesi mesyuarat tersebut telah diadakan pada 19 Mac 2024 secara
dalam talian antara Unit TVET JPN Johor, Yayasan JCorp dan KPJ Healthcare
Berhad.

Untuk makluman Ahli Yang Berhormat, JPN Johor juga dalam perancangan untuk
melaksanakan program Sustainable STEM in School. Program ini merupakan
Kerjasama antara Yayasan Jcorp, National Institute of Education Singapore (NIE),
Temasek Foundation dan Jabatan Pendidikan Negeri Johor. Di dalam program ini,
guru-guru yang dipilih secara bersasar akan menjalani program secara atas talian dan
bersemuka (di NIE, Singapore) berkenaan dengan Urban Farming dan perkongsian
teknologi dari negara Singapura. Guru-guru akan dilatih untuk menjadi jurulatih
(Master Trainer) dan akan menyebarkan pengetahuan tentang kepakaran dan
teknologi pertanian di sekolah lain. Pihak Jcorp pula akan menyumbangkan rumah
hijau kepada 10 buah sekolah bagi memperkasakan perkongsian yang diberikan oleh
NIE.

Untuk makluman semua, fasa satu telah dilaksanakan pada Mac, 2024 iaitu kajian
tinjauan tentang perlaksanaan STEM di 5 buah sekolah terpilih. Melalui kajian
tinjauan ini, pihak NIE dapat membina modul yang sesuai dijalankan kepada bakal
guru yang akan menjalani kursus yang berkaitan dengan program ini.

Rentetan itu, bagi memastikan program ini berjaya sumbangan berupa rumah hijau
telah dibina di SMK Bandar Baru Uda sebagai sekolah perintis, manakala 10 buah
Smart TV turut disumbangkan kepada 10 buah sekolah yang terlibat.

Dalam konteks pemerkasaan bagi tujuan penyediaan tenaga kerja yang mabhir,
terdapat 40 buah sekolah menengah dalam negeri Johor menawarkan kursus
kemahiran menerusi PVMA ( Pendidikan Vokasional Menengah Atas) menerusi 11
program yang ditawarkan melibatkan 1,224 orang murid. Murid akan mendapat SPM
dan SKM Tahap 2 pada akhir pengajian dalam pelbagai industri berkaitan vokasional,
manakala murid MPV (Mata Pelajaran Vokasional ) mereka mengambil Sijil
Pelajaran Malaysia (SPM) sahaja.

JPN Johor terus komited bagi mengekalkan keperluan kemahiran dalam menyokong
industri tempatan. Dalam merealisasikan perkara ini, sesi libat urus Pengarah Kolej
Komuniti dan Pengarah Politeknik Negeri Johor telah diadakan pada 19 Mac 2024
bertempat di Bilik Selasih Jabatan Pendidikan Negeri Johor bagi membincangan
laluan TVET kepada murid lepasan SPM. JPN Johor akan sentiasa menerokai ilmu
baru dari semasa ke semasa berdasarkan kesesuaian bagi menjamin kemenjadian
murid holistik.

Jabatan Pendidikan Politeknik dan Kolej Komuniti (JPPKK) dibawah Kementerian
Pendidikan Tinggi, menawarkan pelbagai program yang menarik kepada lepasan
SPM, khusus dalam bidang teknikal dan vokasional di 36 buah politeknik dan 105
buah kolej komuniti di seluruh Malaysia. Di negeri Johor terdapat empat (4) buah
politeknik iaitu Politeknik Ibrahim Sultan, Politeknik Mersing Johor, Politeknik Tun
Syed Nasir dan Politeknik Metro Johor Bahru. Manakala terdapat lima belas (15) buah
kolej komuniti (KK) iaitu KK Segamat, KK Ledang, KK Bandar Penawar, KK Segamat

2, KK Pasir Gudang, KK Kluang, KK Batu Pahat, KK Muar, KK Bandar Tenggara, KK
Tanjung Piai, KK Pagoh, KK Kota Tinggi, KK Simpang Renggam, KK Cawangan
Gelang Patah dan KK Satelit Parit Sulong.

Semua institusi ini sedang beroperasi dan menawarkan pelbagai program pengajian
dalam bidang Pendidikan dan Latihan Teknikal dan Vokasional (TVET) di peringkat
asasi, sijil, diploma, ijazah sarjana muda dan turut menawarkan kursus Pembelajaran
Sepanjang Hayat (PSH).

Penawaran program TVET oleh politeknik dan kolej komuniti (PolyCC) di negeri Johor
adalah meliputi bidang kejuruteraan mekanikal, kejuruteraan elektrik, kejuruteraan
elektronik, kejuruteraan mekatronik, kejuruteraan kimia, kejuruteraan proses
(petrokimia), kejuruteraan mekanikal (petrokimia), teknologi solar fotovoltan, teknologi
elektrik, teknologi pembuatan, teknologi automotif, teknologi maklumat, teknologi
kimia, teknologi makanan, teknologi seni bina, teknologi pembinaan bangunan dan
teknologi penyejukan dan penyaman udara.

Selain itu, terdapat juga program yang bukan teknikal ditawarkan seperti pengurusan
pelancongan, pengurusan hotel, pengurusan acara, reka bentuk fesyen dan pakaian,
animasi 2D, reka bentuk grafik, reka bentuk industri, animasi kreatif, penyelenggaraan
bangunan, pengoperasian perniagaan, pengoperasian perniagaan, pengajian
perniagaan, sains kesetiausahaan, keusahawanan, kewangan islam, pengurusan
logistik dan rantaian bekalan, kulinari, pastri, fesyen dan pakaian, terapi kecantikan
dan spa serta dandanan rambut. Menyedari bahawa kemabhiran ini amatlah diperlukan
dalam semua golongan dan lapisan masyarakat, justeru program khas bagi golongan
Orang Kelainan Upaya (OKU) juga ditawarkan iaitu operasi katering, rekabentuk
fesyen dan pakaian, rekabentuk grafik dan asas pastri.

Pada tahun 2023, data enrolmen bagi bidang Kejuruteraan Mekanikal di kesemua
politeknik negeri Johor adalah sebanyak 1,465 pelajar, manakala enrolmen bagi
program pengajian dalam bidang Elektrik dan Elektronik di kesemua politeknik negeri
Johor adalah sebanyak 1,478 pelajar. Bagi memperkasa TVET di politeknik dan kolej
komuniti, penambaikan kurikulum berasaskan teknologi terkini seperti teknologi 4IR
telah dilaksanakan ia agar selari dengan kehendak industri semasa dan penyediaan
kandungan kurikulum turut ditambah baik dengan penetapan 95 peratus kurikulum di
politeknik dan kolej komuniti telah diterapkan dengan elemen 4IR. Selain itu, PolyCC
Johor sentiasa berusaha meningkatkan kebolehpasaran graduan dalam memenuhi
keperluan tenaga kerja. Hal ini disokong dengan pencapaian kadar kebolehpasaran
graduan bagi politeknik dan kolej komuniti bagi tahun 2023 melebihi 95 peratus.

Selain itu juga, bagi menyediakan kemahiran kepada generasi muda yang menyokong
keperluan industri di negeri Johor, JPPKK juga telah menawarkan program Micro-
Credentials di tiga buah Kolej Komuniti di negeri Johor. Tiga kolej komuniti tersebut
adalah Kolej Komuniti Pagoh (KKP) dalam bidang Fesyen dan Pakaian, Kolej

Komuniti Pasir Gudang (KKPG) dalam bidang Dandanan Rambut, dan Kolej Komuniti
Bandar Penawar (KKBP) dalam bidang Teknologi Pembinaan Bangunan. Program ini
telah pun bermula sejak Februari 2024 Sesi Il 2023/24 yang lalu.

Permohonan program ini dibuka kepada warganegara Malaysia berumur 16 tahun dan
keatas. Golongan seperti penganggur, gagal lulus SPM (GALUS), pekerja Gig
Economy, up-skilling dan re-skilling kemahiran, usahawan dan Orang Pencen
dilemput untuk menyertai program ini. Selain program ini diiktiraf oleh pihak MQA,
kelebihan program ini kepada pelajar/belia dapat hadir ke kolej komuniti untuk
menambah pengetahuan dan kemahiran mengikut keselesaan masa masing-masing.

Cabaran dalam memastikan kompetensi graduan kekal kompetitif dan penawaran
program sentiasa relevan dengan keperluan industri turut diberi perhatian untuk
ditangani. Justeru, bagi menambah nilai kemahiran graduan serta mampu memenuhi
keperluan industri, JPPKK telah melaksanakan beberapa inisiatif berikut:

Memperkukuh kerjasama industri dalam pelbagai aspek antaranya tadbir urus,
perkongsian maklumat, perkongsian teknologi dan pembangunan program. Antara
penglibatan dan input industri melalui pelantikan Industry Advisory Council (IAC),
Jawatankuasa Penasihat Industri dalam pembangunan kurikulum serta penglibatan
industri di dalam kampus melalui penubuhan Industry on Campus (I0C);

a. Program pengajian berasaskan industri telah dilaksanakan bersama pihak
industri iaitu:

I. pendekatan pembelajaran industry-led training seperti Work-Based
Learning (WBL) serta latihan industri (LI) yang memfokuskan penempatan
pelajar di industri sebelum mereka bergraduat;

il. pelaksanaan Structured Internship Programme (SIP) di mana industri
memberikan latihan khusus kepada pelajar dan bakal graduan;

iii. Pelaksanaan 4IR Flagships sebagai signature program dalam menangani
teknologi 4IR dalam pendidikan dan ke arah digital TVET.

iv. Memperkukuh kemahiran pelajar melalui aktiviti keusahawanan dan
mempergiat pembangunan perniagaan semasa dalam pengajian; dan

V. Pelaksanaan pelbagai aktiviti kokurikulum yang mendekatkan pelajar
dengan komuniti melalui Badan Kesukarelawanan Politeknik (YES
Politeknik), Briged Sukarelawan Kolej Komuniti (BriSK) dan Pasukan
Institusi Pertahanan Awam (PISPA) Kolej Komuniti.

Pemerkasaan komuniti berilmu dan berkemahiran yang ditawarkan kepada semua
lapisan komuniti atau dengan kata lain “TVET for All” disokong dengan kursus di
bawah Pembelajaran Sepanjang Hayat (PSH) yang dilaksanakan di Politeknik dan
Kolej Komuniti seluruh Malaysia. Terdapat 22 bidang kemahiran utama yang
dilaksanakan melalui kursus-kursus PSH seperti Katering dan Sajian, Fesyen dan

Pakaian, Perniagaan dan Keusahawanan, Komputer dan Teknologi Maklumat,
Elektrik dan Elektronik kursus profesional dan kejuruteraan.

Pada tahun 2023, seramai 5,279 penyertaan kursus PSH di politeknik manakala
seramai 28,647 penyertaan di kolej komuniti negeri Johor. Kursus PSH yang diikuti
oleh pelbagai lapisan komuniti ini dikenakan bayaran yang berpatutan mengikut
bidang kemahiran dan tempoh kursus dijalankan. Seluruh rakyat Johor dijemput untuk
menyertai kursus PSH dengan menghubungi Politeknik dan Kolej Komuniti yang
berdekatan atau boleh mengakses sistem ePSH Politeknik dan Kolej Komuniti melalui
laman sesawang untuk permohonan menyertai PSH.

Politeknik dan kolej komuniti sentiasa bekerjasama dengan Kerajaan Negeri Johor
bagi memastikan tiada anak bangsa Johor yang tercicir untuk menyambung pengajian
dalam bidang TVET. Justeru, inisiatif pendidikan TVET yang lebih luas atau fleksibel
terus diperkasa dari semasa ke semasa kepada semua peringkat masyarakat sama
ada golongan remaja, belia, ibu tunggal dan golongan rentan bagi meningkatkan
kemahiran mereka dalam TVET dan seterusnya dapat melahirkan generasi
berkemahiran yang dapat mendepani cabaran perubahan ekonomi semasa.

YB TUAN TAN ENG MENG (PEKAN NANAS)
SOALAN 25  (A101)

Sudahkah kerajaan negeri mempunyai rancangan terkini untuk pembinaan rumah
mampu milik di DUN Pekan Nanas dan apakah langkah-langkah yang diambil untuk
memastikan pembinaan RMMJ tersebut berjalan lancar dan memberi manfaat kepada
penduduk tempatan.

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Pekan Nenas, Berdasarkan Laporan Taskforce Perumahan
Negeri Johor, sasaran siap sehingga 2026 bagi Rumah Mampu Milik Johor di kawasan
Pontian adalah sebanyak 397 unit.

Berikut merupakan projek yang melibatkan Kawasan Pontian yang akan disiapkan
sehingga tahun 2026:

I. Terdapat 2 projek perumahan sehingga 2025 iaitu Shiya Development Sdn.
Bhd. — Taman Rimba Indah Fasa 2 (86 unit) dan
il. GJH Development Sdn. Bhd. — Taman Pontian Perdana (88 unit)

Seterusnya, Kerajaan Negeri melalui PKPJ telah mengambil langkah proaktif bagi
memastikan kawasan DUN Pekan Nenas juga turut mendapat limpahan Rumah
Mampu Milik. Oleh yang demikian satu sesi libat urus pihak PKPJ melalui platform
Jawatankuasa PDRC telah diadakan pada 15 Februari 2024 bagi mendapatkan
komitmen daripada pemaju iaitu Tanahbena Sdn bhd untuk membangunkan
komponen Rumah Mampu Milik di Pekan Nenas.

Secara dasarnya pihak pemaju telah bersetuju untuk membangunkan 30 unit Rumah
Mampu Milik Jenis B di Taman Nenas di peringkat Jawatankuasa PDRC. Untuk
makluman, pihak pemaju juga telah pun membina Rumah Teres Kos Rendah
sebanyak 55 unit berharga RM25,000 dan Kedai Kos Sederhana sebanyak 8 unit di
Taman Nenas. Rumah tersebut juga telah pun siap dibina sebelum ini.

YB PUAN HAJAH ALWIYAH BINTI TALIB (ENDAU)
SOALAN 26  (A41)

Apakah perancangan kerajaan Johor pada tahun ini terutamanya mengenai agenda
pelindungan kanak-kanak?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kanak-kanak merupakan insan yang Istimewa yang perlu dilindungi. Oleh itu,
Kerajaan Negeri Johor melalui Jabatan Kebajikan Masyarakat sentiasa prihatin
terhadap aspek perlindungan kanak-kanak di negeri Johor. Pelbagai inisiatif dalam
memenuhi agenda perlindungan kanak-kanak di negeri Johor telah dilaksanakan
antaranya adalah:

1. Memperkasakan tanggungjawab komuniti untuk terlibat secara aktif
dalam membina persekitaran yang selamat untuk kanak-kanak. Antara program
yang dilaksanakan adalah:

a) Memperluaskan program latihan kepada Child Support Team Johor
menggunakan Modul Lindungi Permata Johor yang dibangunkan oleh Kerajaan
Negeri Johor dalam memberi latihan kepada komuniti dan masyarakat dalam usaha
membantu jabatan dalam melindungi kanak-kanak. Satu pasukan telah ditubuhkan
iaitu “Child Support Team Johor (CST)” yang terdiri daripada pemimpin setempat,
ketua kampung, pengusaha TASKA dan Pusat Jagaan dan komuniti setempat yang
telah diberi latihan dengan menggunakan Modul ini.

b) Memperkasakan peranan ahli Pasukan Perlindungan Kanak-Kanak (PPKK)
Negeri Johor di negeri dan daerah yang berfungsi sebagai sistem sokongan kepada
perkhidmatan perlindungan kanak-kanak. Di antara aktiviti yang dikendalikan oleh
PPKK ialah Pusat Aktiviti Kanak-Kanak (PAKK) yang dirancang dan dilaksanakan
mengikut keperluan masyarakat setempat. Di Negeri Johor terdapat 10 Pasukan
Perlindungan Kanak-kanak dan 10 Pusat Aktviti Kanak-kanak.

c) Pelantikan Pembantu Pelindung

Melantik pembantu pelindung seperti peruntukan Seksyen 8A, Akta Kanak-kanak
2001 untuk membantu jabatan dalam kes perlindungan kanak-kanak yang
memerlukan pemeliharaan dan perlindungan.

2. Melaksanakan program-program Perlindungan Kanak-kanak.

a) Kempen Membanteras Jenayah Seksual Dalam Talian terhadap kanak-kanak
Peringkat Negeri Johor dan Program Celik Keselamatan Siber Kanak-kanak
negeri Johor dilaksanakan untuk memberi pendedahan kepada kanak-kanak
manfaat penggunaan internet dan gajet dan program ini juga memberi

28
UNIT DEWAN,
PEJABAT JURUTULIS DEWAN NEGERI JOHOR
15 MEI 2024 (ina)



b)

3.

SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

kesedaran kanak-kanak ancaman yang boleh didapati apabila menggunakan
internet. Program ini telah dilaksanakan di semua daerah yang melibatkan
seramai 1000 orang peserta dikalangan pelajar sekolah. Program ini akan disebar
luas kepada lebih ramai pelajar sekolah pada tahun 2024 dengan kerjasama
pelbagai agensi dan Pasukan Perlindungan Kanak-kanak.

Program Advokasi Perlindungan Kanak-kanak: Kasih Kanak-kanak
merupakan salah satu inisiatif dalam memberi pendedahan dan advokasi
kepada kanak-kanak serta komuniti setempat berkaitan penderaan dan
pengabaian kanak-kanak. Pada tahun 2024, sebanyak 30 buah sekolah telah
terpilih untuk pelaksanaan program ini dan akan selesai sepenuhnya pada
September 2024. Program ini merupakan program kolaborasi agensiiaitu Jabatan
Kebajikan Masyarakat, Jabatan Pendidikan Negeri Johor, Polis Diraja Malaysia,
Suruhanya Komunikasi dan Multimedia Malaysia, Jabatan Kesihatan Negeri
Johor dan agensi-agensi lain yang berkaitan.

Pemantapan  Perkhidmatan  Perlindungan Kanak-kanak melalui

penambahan perjawatan Pelindung dan Pegawai Akhlak di JKM

a)

4.

Penubuhan Jabatan Pembangunan Kanak-Kanak telah diumumkan oleh
Perdana Menteri Datuk Seri Anwar Ibrahim semasa pembentangan Belanjawan
2023 yang lalu. Sehingga kini, Jabatan Kebajikan Masyarakat Negeri Johor telah
menerima seramai 39 orang Penolong Pegawai Pembangunan Masyarakat
Lantikan Kontrak dan ditugaskan sebagai Pelindung atau Pegawai Akhlak di
Pejabat Kebajikan Masyarakat Daerah. Mengadakan kursus dan latihan
berkala kepada pegawai-pegawai yang memberikan perkhidmatan pemeliharaan
dan perlindungan kanak-kanak.

Kolaborasi Inter-Agensi yang terlibat dengan pengendalian kes kanak-

kanak

a)

b)

Mengadakan sesi perbincangan kes bagi pengurusan kes kanak-kanak yang
melibatkan agensi seperti PDRM, Hospital, Jabatan Pendidikan, Jabatan Agama
Islam, Pihak Kedutaan, Badan Bukan Kerajaan yang berkaitan.

Mengadakan Jerayawara Perkhidmatan Perlindungan Kanak-kanak

bersama Mahkamah, Jabatan Pendaftaran Negara, Jabatan Imigresen,
Kementerian Kesihatan Malaysia dan agensi berkaitan.

5. Meningkatkan standard kualiti penjagaan dan pengasuhan kanak- kanak di
Pusat Jagaaan dan Taska di Negeri Johor

a) Program Penarafan Bintang kepada Pusat Jagaan Kanak-kanak juga akan
diteruskan dan diperluaskan kepada Pusat Jagaan Warga Emas, dan OKU pada
tahun 2024 bagi memastikan kualiti perkhidmatan penjagaan kepada kumpulan sasar
pada tahap terbaik serta mematuhi segala peruntukan di bawah Akta Pusat Jagaan
1993 dan Peraturan-peraturan Pusat Jagaan 1994.

b) Insentif Yuran Kursus Asuhan dan Didikan Awal Kanak-kanak PERMATA
(KAP) juga akan diteruskan pada tahun ini dan mensasarkan seramai 200 orang yang
terdiri dari pengasuh di Taska akan menerima manfaat dari inisiatif ini. Kursus
dikendalikan oleh agensi latihan yang diiktiraf oleh Jabatan Kebajikan Masyarakat
Malaysia.

PROGRAM CHILD SUPPORT TEAM JOHOR 2024

SIRI | DAERAH TARIKH TEMPAT
1 JOHOR BAHRU 20-21 FEBRUARI 2024 V8 Hotel Johor Bahru
(Bengkel Postmortem Dan
Kajian Outcome Program
Latihan Kepada  Child
Support Team Johor)
2 BATU PAHAT 4-6 MAC 2024 Pine Tree Hotel,
Batu Pahat
3 JOHOR BAHRU 6-8 MEI 2024 V8 Hotel, Johor Bahru
4 MUAR 27-29 MEI 2024 Pine Tree Hotel,
Batu Pahat
5 KOTA TINGGI DAN | 10-12 JUN 2024 Hotel Seri Malaysia,
MERSING Mersing
6 KULAI DAN | 24-26 JUN 2024 V8 Hotel, Johor Bahru
PONTIAN
7 SEGAMAT 8-10 JULAI 2024 Pine Tree Hotel,
Batu Pahat
8 TANGKAK 29-31 JULAI 2024 Pine Tree Hotel,
Batu Pahat
9 KLUANG 5-7 OGOS 2024 Pine Tree Hotel,
Batu Pahat

SISIPAN - PUSAT AKTIVITI KANAK-KANAK NEGERI JOHOR

Jalan Kesumba 3,
Taman Wira, 85300
Labis

Merah,
86800 Mersing, Johor

BIL | NAMA DAN | PARLIMEN BIL | NAMA DAN ALAMAT | PARLIMEN
ALAMAT PAKK DAN DUN PAKK DAN DUN

1 Pusat Aktiviti Kanak- | Parlimen: Pulai 6 Pusat Aktiviti Kanak | Parlimen:
Kanak Skudai Kiri | DUN: Pengkalan Kanak Bukit Siput | Sekijang
Johor Bahru Rinting Segamat DUN Kemelah
No 14 Jalan Skudai Jalan Kurnia,
Kiri Taman Kurnia,
81200 Tampoi,Johor 85020 Bukit
Bahru Siput,Segamat

2 Pusat Aktiviti Kanak- | Parlimen: Pasir | 7 Pusat Aktiviti Kanak- | Parlimen  Batu
Kanak Taman | Gudang Kanak Taman | Pahat
Cendana Johor Bahru | DUN: Permas Penggaram DUN:
Tingkat Bawah, Blok No 7, Jalan Sp Tengah, | Penggaram
38 Taman Sri Penggaram
Taman Cendana, ,830000 Batu Pahat,
81750 Pasir Gudang, Johor

3 Pusat Aktiviti Kanak- | Parlimen: Pagoh | 8 Kompleks Penghulu | Parlimen
Kanak Pagoh Muar DUN: Bukit Pasir Mukim Ulu Benut Simpang
No 2, Jalan Jaya 2/20, Simpang Renggam Renggam
Taman Pagoh Kluang, Johor DUN : Machap
Jaya,84600 Muar

4 Pusat Aktiviti Kanak | Parlimen: Muar 9 Pusat Aktiviti Kanak- | Parlimen : Kota
Kanak Parit Unas | DUN: Maharani Kanak Daerah Kota | Tinggi
Muar Tinggi DUN: Johor
Lot 1197 Pt. Unas, JKR 475 Jalan | Lama
Jalan Abdul Rahman, Skin,Kota Kecil,
84000 Muar, Johor 81900 Kota Tinggi,

5 Pusat Aktiviti Kanak- | Parlimen: Labis 10 Pusat Aktiviti Kanak- | Parlimen:
Kanak Taman Wira, | DUN: Tenang Kanak Daerah Mersing | Mersing
Labis Segamat,No. 3, Balairaya Kampung Air | DUN: Endau

SISIPAN
300 orang “Sokongan Kanak-kanak atau Child Support Team Johor negeri Johor’
telah dilatih pada tahun 2023 yang terdiri daripada:

Pembantu Pelindung, di bawah seksyen 8,Akta Kanak-Kanak

Pasukan Kebajikan Kanak-Kanak, di bawah seksyen 7, Akta Kanak-Kanak
Pasukan Perlindungan Kanak-Kanak, di bawah seksyen 7, Akta Kanak-Kanak
Sukarelawan JKM

Pengasuh Taska, di bawah Akta Taman Asuhan Kanak-Kanak 1984
Pengendali Pusat Jagaan, di bawah Akta Pusat Jagaan 1993

Penghulu & Ketua Kampung

Pemimpin tempatan

Pertubuhan Badan Bukan Kerajaan (NGO)

©CoNoh,rwhE

YB PUAN MARINA BINTI IBRAHIM (SKUDAI)
SOALAN 27  (A32)

Johor ke arah negeri maju pada tahun 2030. Sejauh mana kemudahan aset perubatan
(kelengkapan mesin) bagi memastikan kemajuan sistem perubatan di hospital
kerajaan di Johor?

JAWAPAN YB TUAN LING TIAN SOON

Hospital-hospital di Negeri Johor dilengkapi dengan kemudahan aset perubatan yang
canggih dan terkini bagi memastikan perawatan kepada pesakit dapat dilaksanakan
dengan efektif dan berkesan. Kenam-enam buah hospital berpakar di Negeri Johor
mempunyai sekurang-kurangnya satu (1) buah mesin CT Scan manakala empat (4)
buah hospital berpakar major di Johor iaitu HSAJB, HSIJB, HSNIBP dan HPSFM
mempunya mesin MRI. HSIJB selaku pusat onkologi Johor juga mempunyai 3 mesin
radioterapi dan 1 mesin brachytherapy untuk kegunaan pesakit-pesakit kanser.

Bagi tahun 2023, KKM telah menurunkan kelulusan peruntukan berjumlah RM 15.2
juta bagi pembelian aset perubatan dan bukan perubatan di hospital-hospital Negeri
Johor.

Kementerian Kesihatan Malaysia (KKM) sentiasa mengambil berat tentang keperluan
kelengkapan aset perubatan dan bukan perubatan di Hospital-hospital Negeri Johor.
Program penggantian peralatan dilaksanakan secara berterusan setiap tahun secara
berperingkat terhadap peralatan yang telah mencapai jangka hayat dan uzur serta
permohonan aset baru. KKM juga telah menyediakan perkhidmatan penyelenggaraan
komprehensif untuk memastikan peralatan perubatan di hospital/institusi berada
dalam keadaan baik.

Sekian, Terima Kasih

YB PUAN HASLINDA BINTI SALLEH (TENANG)
SOALAN 28  (A107)

Baru-baru ini kerajaan persukutuan ini ada mencadangkan untuk mengenakan CCTV
mandatori di semua taman asuhan kanak-kanak (TASKA). Jadi apakah kemajuan
pelaksanaan ini di negeri Johor?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman, Jabatan Kebajikan Masyarakat (JKM) merupakan agensi yang
mengawal selia Akta Asuhan Kanak-kanak 1984 [AKTA 308]. JKM telah
mengeluarkan satu garis panduan seperti Surat Pekeliling KPKM Bilangan 3 Tahun
2010 berkaitan Panduan Pendaftaran Taman Asuhan Kanak-Kanak di Negeri. Garis
Panduan Keselamatan Kanak-Kanak di Taman Asuhan Kanak-Kanak (TASKA) telah
menetapkan di Perkara 7.4 bagi Panduan Pemasangan Kamera Litar Tertutup (CCTV)
di TASKA dan setiap pengusaha TASKA perlu mematuhi syarat tersebut sebelum
operasi TASKA dijalankan. Pematuhan pemasangan Kamera Litar Tertutup (CCTV)
telah diwajibkan oleh Pihak JKM kepada pihak pengusaha TASKA sebelum
pendaftaran dan operasi dibenarkan, terutamanya di Daerah Segamat.

Di peringkat Pihak Berkuasa Tempatan (PBT) Negeri Johor, kelulusan lesen
perniagaan Pusat Asuhan Kanak-Kanak/ Taska adalah selaras dengan Garis
Panduan Pelesenan Pihak Berkuasa Tempatan Negeri Johor yang dikuatkuasakan
bermula 01 Januari 2023. Namun begitu, terdapat peruntukan yang ditetapkan dalam
Undang-Undang Kecil Pelesenan Tred, Perniagaan dan Perindustrian iaitu:-

Seksyen 9 : Kuasa Untuk Mengenakan Syarat Tambahan Atau Membatalkan Syarat

9 (1) Majlis boleh, pada bila-bila masa
(a) Mengenakan apa-apa syarat tambahan ke atas lesen itu ; atau’
(b) Mengubah atau membatalkan apa-apa syarat yang dikenakan ke atas lesen
itu.

Oleh yang demikian, Pihak Berkuasa Tempatan (PBT) menggalakkan Jabatan
Kebajikan Masyarakat (JKM) mengadakan pemeriksaan yang konsisten supaya
pengusaha taska mengikuti Garis Panduan yang disediakan. Jika Ingkar pematuhan
pemasangan CCTV, adalah dicadangkan supaya Pihak JKM menjalankan tindakan
operasi bersepadu bersama Pihak PBT dan Jabatan penguatkuasaan yang lain bagi
tujuan tindakan penguatkuasaan.

YB TUAN HAJI BAHARUDIN BIN MOHAMED TAIB (PERMAS)
SOALAN 29 (A114)

Apakah tindakan kerajaan terhadap syarikat yang tidak mampu menukar paip-paip
lama hingga menimbulkan masalah kepada pengguna?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Sebagaimana Ahli Dewan sedia maklum, sejak transformasi industri perkhidmatan air
pada 2008 melalui penubuhan SPAN yang mengawal selia industri melalui
penguatkuasaan Akta Industri Perkhidmatan Air 2006 (Akta 655) serta perundangan-
perundangan subsidiari, pemilikan aset sistem bekalan air serta hutang operator air
diambil alih oleh Pengurusan Aset Air Berhad (PAAB) termasuk pelaksanaan projek-
projek baharu infrastruktur bekalan air serta penggantian aset bekalan air sedia ada.

Pelaksanaan projek-projek ini adalah bergantung kepada kemampuan kewangan
operator air tersebut untuk melunaskan sewa pajak aset dan juga bayaran balik bagi
kos projek-projek yang dimohon untuk diluluskan SPAN sebelum dilaksanakan oleh
PAAB.

Operator yang menanggung kos operasi yang tinggi tanpa pelarasan tarif tidak akan
berupaya melaksanakan projek penggantian paip-paip lama disebabkan kelemahan
kedudukan kewangan dan SPAN akan menjalankan semakan kos operasi sebelum
melaksanakan Mekanisme Penetapan Tarif (TSM).

Walau bagaimanapun, kerja-kerja penggantian paip-paip lama yang uzur ini akan
mengambil masa untuk dilaksanakan bergantung kepada kekuatan kewangan
operator air, kompetensi kontraktor, kelulusan permit kerja, gangguan lalu lintas serta
perkara-perkara luar jangka.

Sekian, terima kasih.

YB DATUK HAJI PANDAK BIN AHMAD (KOTA ISKANDAR)
SOALAN 30  (A81)

Berapakah ramai dan peratusan jumlah anak Johor tercicir dalam pengajian Sekolah
Agama Johor dan berapakah jumlah dan peratus penduduk Johor yang telah berjaya
menamatkan pengajian Sekolah Agama hingga darjah 6 dan peringkat khas?

JAWAPAN YB TUAN HAJI MOHD FARED BIN HAJI MOHD KHALID

Untuk makluman Yang Berhormat, pada tahun ini, seramai 198,375 murid yang
didaftarkan di Sekolah Agama Kerajaan Johor berbanding 234,634 murid yang
didaftarkan di sekolah kebangsaan. Daripada jumlah tersebut seramai 36,259 atau
15.45% murid yang tidak didaftarkan ke sekolah agama.

Sejak tahun 2018 sehingga 2023 seramail23,972 murid yang telah menamatkan
pengajian di Sekolah Agama Kerajaan Johor dan daripada jumlah tersebut seramai
109,130 atau 89% murid telah lulus dalam Peperiksaan Sijil Darjah Enam Agama.
Manakala bagi murid darjah khas pula, seramai 99,670 murid telah didaftarkan dan
daripada jumlah tersebut seramai 77.3% murid telah lulus dalam Peperiksaan Sijil
Darjah Khas Agama.

36
UNIT DEWAN,
PEJABAT JURUTULIS DEWAN NEGERI JOHOR
15 MEI 2024 (ina)



SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

YB TUAN CHEN KAH ENG (STULANG)
SOALAN 31  (A11l)

Terdapat banyak rumah kediaman yang telah diubahsuai sebagai rumah sewa untuk
mereka menganjurkan kenduri atau berpesta sehingga mengakibatkan kacau ganggu
kepada penduduk setempat. Apakah rancangan kerajaan tempatan untuk mengatasi
masalah ini?

JAWAPAN YB DATO’ HAJI MOHD. JAFNI BIN MD. SHUKOR

Aktiviti yang mengakibatkan kacau ganggu jiran dan penduduk setempat ini boleh
dikategorikan sebagai sesuatu perbuatan, peninggalan atau benda yang
menyebabkan bencana, kegusaran, kesalahan, kerosakan, bahaya atau kecacatan
kepada deria penglihatan, bau atau pendengaran atau yang membencanakan atau
berbahaya atau yang mungkin membencanakan atau berbahaya kepada kesihatan
atau harta atau yang menjejas keselamatan atau hak penduduk umumnya. Kacau
ganggu ini boleh diambil tindakan dibawah seksyen 2 dan seksyen 80, Akta Kerajaan
Tempatan 1976, (Akta 171). Pihak berkuasa tempatan boleh mengambil langkah
memberhentikan semua kacau ganggu awam yang berlaku dalam kawasan yang
terletak dibawah kuasanya sekiranya aktiviti-aktiviti yang dijalankan menerima aduan
kacau ganggu awam yang menjejaskan tahap kualiti penduduk ke atas kepuasan
suasana persekitaran yang didiami.

Untuk makluman, dalam menangani kegiatan ini, pinak MBJB telah melaksanakan
beberapa pendekatan utama iaitu:-

a) MBJB sebagai Pihak Berkuasa Tempatan juga boleh merujuk perkara tersebut
kepada Mahkamah Majistret untuk memastikan pihak yang diberi notis
mematuhi notis tersebut dan perintah-perintah lain yang difikirkan sesuai oleh
Mahkamah. Bergantung kepada fakta kes, beberapa jenis perintah yang boleh
diberikan oleh Mahkamah adalah seperti:

b)
® perintah kacau ganggu (nuisance order),

(i) perintah penghentian (abatement order) ,

(i) perintah larangan (prohibition order),

(iv)  perintah untuk melakukan kerja-kerja tertentu bagi menghentikan kacau
ganggu,

(V) perintah penutupan (closing order).

Sedangkan di bawah akta Pengurusan Strata 2013 pula, meletakkan tanggungjawab
kepada pemaju dan badan pengurusan untuk menguruskan masalah kacau ganggu
di unit-unit strata.

c) Di bawah statutori remedi ini, kacau ganggu boleh diuruskan oleh Pihak
Berkuasa Tempatan mahupun pihak-pihak yang dilantik atau diberikan kuasa
oleh akta-akta tersebut. Walau bagaimanapun, campur tangan Mahkamah juga
kadangkala dibolehkan dan diperlukan sekiranya kacau ganggu tersebut masih
berterusan dan tidak dapat diselesaikan atau mungkin juga menjadi lebih serius.
Usaha-usaha yang sewajarnya ini telah dirangka dan dilaksanakan oleh Majlis
Bandaraya Johor Bahru bagi memenuhi tanggungjawab kepada masyarakat
untuk membentuk kehidupan yang sejahtera dan berkualiti.

Dari sudut pelesenan pula, tiada aktiviti perniagaan dibenarkan di tanah berstatus
perumahan melainkan status tanah adalah komersial.

YB TUAN HAJI MOHD YUSLA BIN ISMAIL (SENGGARANG)
SOALAN 32  (A213)

Apakah pihak kerajaan negeri mempunyai cadangan untuk membuka semula lesen
kepada para nelayan khususnya di DUN Senggarang memandangkan ramai nelayan
yang beroperasi tidak mempunyai lesen.

JAWAPAN YB DATO’ ZAHARI BIN SARIP

Bagi tujuan pengurusan sumber perikanan kelautan yang mapan dan lestari,
pengeluaran lesen-lesen vesel dan peralatan menangkap ikan bagi Zon A, B dan C
telah dibekukan oleh pihak Kementerian Pertanian & Keterjaminan Makanan. Tujuan
pembekuan pengeluaran lesen vesel dan peralatan menangkap ikan ini bertujuan
mengawal bilangan vesel penangkapan ikan yang beroperasi di laut supaya sumber
perikanan dalam laut tidak dieksploitasi secara berlebihan untuk mengelakkan
kepupusan ikan di dalam laut dan untuk menjamin sekuriti makanan negara dari aspek
bekalan protein ikan yang lestari.

Walau bagaimanapun, sebagai alternatif untuk membantu golongan yang tinggal di
tepi pantai termasuk golongan muda dan belia yang ingin mencari rezeki di laut, pihak
Pejabat Perikanan Negeri Johor akan sentiasa melaksanakan program pemutihan
lesen sampan. Pemegang lesen-lesen sampan sedia ada yang dikenal pasti tidak
lagi aktif dalam aktiviti menangkap ikan akan dibatalkan lesen sampan mereka.
Justeru, ia akan membuka peluang kepada permohonan lesen sampan baru bagi
menggantikan kuota lesen sampan sedia ada yang telah dibatalkan menerusi program
pemutihan lesen sampan. Program pemutihan lesen sampan ini akan dijalankan oleh
pihak Pejabat Perikanan Negeri Johor dari semasa ke semasa dan proses
melesenkan nelayan sampan baru akan dilaksanakan mengikut dasar dan prosedur
sedia ada.

Sukacita dimaklumkan bahawa Pejabat Perikanan Negeri Johor telah melaksanakan
program pemutihan lesen sampan pada tahun 2021 dan hasilnya sebanyak 775 lesen
sampan sedia ada telah dibatalkan atas pelbagai faktor. Sehingga kini sebanyak 677
lesen sampan baru telah diluluskan bagi menggantikan kuota 775 lesen sampan yang
telah dibatalkan. Selain daripada proses pemutihan lesen sampan, pindah milik lesen
sampan adalah dibenarkan kepada waris mengikut prosedur yang telah ditetapkan.

Sukacita juga dimaklumkan bahawa seramai 72 orang nelayan daripada 19
pangkalan dari daerah Batu Pahat telah menerima lesen sampan pada majlis
serahan yang telah disempurnakan di Dewan Pejabat Adun Senggarang, Batu Pahat,
Senggarang pada 28 November 2023. 39 daripadanya adalah nelayan-nelayan di
bawah kawasan DUN Senggarang yang berpangkalan di pangkalan Koris,
Sungai Lurus, Sri Pantai Senggarang, Parit Botak dan Tampuk Laut.

SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI RABU, 15 MEI 2024

Sebagai rumusan, pihak Pejabat Perikanan Negeri Johor tiada perancangan untuk
membuka semula permohonan lesen sampan di negeri ini selaras dengan dasar dan
ketetapan yang telah dibuat oleh pihak Jabatan Perikanan Malaysia bagi mengawal
sumber perikanan Negara dan khususnya di negeri Johor di atas justifikasi-justifikasi
yang dinyatakan bagi menjamin sekuriti makanan.

